GUNNAR NJÁLSSON 

GRUNDARFIRÐI

Gunnar er kvæntur Kolbrúnu Rögnvaldsdóttur frá Bolungarvík. Foreldrar hennar eru Rögnvaldur Guðmundsson (látinn) og Erla Sigurgeirsdóttir einnig frá Bolungarvík. Foreldrar Gunnars eru Helga Soffía Gunnarsdóttir frá Grundarfirði og Njáll Gunnarsson frá Norðurfirði á Ströndum.

 Gunnar hefur stundað sjómennsku á veturna, ásamt því að læra ferðamálafræði í Hólaskóla undanfarin ár. Hann hefur starfað fyrir Ferðafélag Íslands á hálendinu undanfarin sumur.

Áherslur: Það er forgangsatriði nú að huga vel að bágri fjárhagsstöðu heimila og fyrirtækja í kjölfar bankakreppunnar og koma á sanngjörnum greiðsluaðlögun þeim til handa. Íslenska þjóðin þarf að fara með gát, við allar skuldbindingar sínar við alþjóðlegar fjármálastofnanir í endurreisn hagkerfis landsins. 
Mikilvægt er að laða fram alla þá þætti í hverju héraði og í byggðum landsins, sem geta nýst til atvinnusköpunar og til að styrkja byggðirnar. Huga þarf vel að hinum hefðbundnu atvinnuvegum og að þeir þróist í sátt við samfélagið og efla þarf ferðaiðnaðinn enn meira, en hann er að verða æ mikilvægari hér á landi. Lífríki landsins alls, landslag og jarðmyndanir þarf að vernda á ábyrgari hátt. Gera þarf átak í því að finna og skilgreina áhugaverð landsvæði í kjördæminu sem hægt er að gera að friðlöndum og fólkvöngum. Það er mikilvægur þáttur í styrkingu byggða. Eins þarf að vernda uppvaxtarsvæði nytjafiska við strendur landsins og efla vistvænar fiskveiðar. Endurskoða þarf alla þætti kvótakerfisins á sanngjarnari hátt fyrir sjávarbyggðirnar, m.a. byggðarkvótann og fyrirhugaðar strandveiðar smábáta.
